
				এই পাতাটির মুদ্রণ সংশোধন করা প্রয়োজন। 
“ঠিক বলেছেন আপনি আলি মিঞা’—হরিলাল বললেন—‘রোজ মাংস খাওয়া যে কী, হিন্দুর বাচ্চারণ তা বুঝবে কী করে ? ওয়াজেদ আগলি জিভ কেটে হাত জোড় করে হরিলালের দিকে তাকিয়ে বললেন, ‘না না, ওটা ঠিক হল না । কোনো রকম কমু্যুনাল কথা বলবেন না হরিলালবাবু । হিন্দু মুসলমান কি আলাদা কিছু ? ‘তা নয়’, ব্রজ মাধববাবু বললেন, ‘আলাদা হতেই পারে না । ‘মুসলমানদের একতা আছে ; তারা জানে যে হিন্দু-মুসলমান মিলিয়ে কী রকম চমৎকার বিসমাল্লা বাদাম উড়িয়ে নেওয়া যায়’— স্টিমার অফিসের উকিল অন্তিম দত্ত বললে । ‘ঠিক কথা । আমরা এক’—আড় চোখে ওয়াজেদ আলির দিকে তাকিয়ে সংক্ষেপে বললেন নবকৃষ্ণবাবু। তার অবশ্ব অন্য নানা রকম কথা বলবার ইচ্ছা ছিল । কিন্তু এ জায়গায় নয়—এখন নয় । ‘আমাকে কাল ফকরুদিন সাহেব বলছিলেন যে এ দেশটা যদি মুসলমানের দেশ হয়, তাহলে হিন্দুরও দেশ, মুসলমান, হিন্দু—সব আলাদা-আলাদা নাম বটে, কিন্তু আসলে দেশটাকে ভাল উন্নত করার চেষ্টা-চরিত্রের ভিতর দিয়ে মুসলমান আর হিন্দু তো এক’—হিমাংশু চক্রবর্তী বললে । ‘এক, এক'— একটু অসহিষ্ণুভাবে বললেন নবকৃষ্ণবাবু। কেন যে এই নিরেশ ব্যাপারটা নিয়ে এরা এত কথা কপচাচ্ছে ভাল লাগছিল না তার । অন্য কত কাজের কথা পড়ে অগছে । এত বেশি অস্বস্তি বোধ করতে লাগলেন নবকৃষ্ণবাবু যে এক দমক হেসে উঠে ওয়াজেদ আলির দিকে তাকিয়ে নিলেন । টোক গিলে একটু কথা ভেবে নিলেন । ‘কথাবার্তা বড্ড কমু্যুনাল হয়ে পড়ছে হরিলালবাবু?—বললেন ওয়াজেদ আলি
‘তাই তো দেখছি, সেই জন্যেই এ ফস্টিনস্টিতে যোগ দিই নি আমি’—হরিলাল বাবু পকেট থেকে একটা চুরুট বের করে বললেন ।
কেন ? কমুনিল হল কী করে ? বিস্মিত হয়ে নবকৃষ্ণ হরিলালবাবুর দিকে তীকালেন । নবকৃষ্ণের জিজ্ঞাসায় কোনো কান না-দিয়ে হরিলা বাবু ওয়াজেদ মিঞার দিবে চোখ তুলে বললেন, ‘ওরাই কথা বলে যাচ্ছিল, ওদের কথায় আমি যোগ দিই নি। ব্যাপারটা কমু্যুনাল বটেই তো ; হিন্দু আর মুসলমান এক কি

